
1 Bakgrunnen for forslaget  

1.1 Forslaget som blir sendt på høyring  

Den 1. august 2024 trådde ny universitets- og høgskulelov i kraft, sjå lov 8. mars 2024 nr. 

9 om universiteter og høyskoler (universitets- og høgskulelova). Det same gjorde forskrift 

28. juni 2024 nr. 1392 til universitets- og høgskolelova (universitets- og 

høgskuleforskrifta). 

 

I denne høyringa foreslår departementet ei endring i § 6 femte ledd i forskrifta til 

statstilsettelova for å tilpasse forskrifta til dei nye føresegnene i universitets- og 

høgskulelova og universitets- og høgskuleforskrifta. I § 6 femte ledd i forskrifta til 

statstilsettelova er det i dag gitt føresegner om bruk av åremål for utdannings- og 

rekrutteringsstillingar utanfor verkeområdet for universitets- og høgskulelova. Føresegna 

lyder slik: 

(5) Vilkår fastsatt i forskrift 31. januar 2006 nr. 102 om ansettelsesvilkår for stillinger 

som postdoktor, stipendiat, vitenskapelig assistent og spesialistkandidat, gjelder 

tilsvarende for stillinger som postdoktor, stipendiat, vitenskapelig assistent og 

spesialistkandidat utenfor universitets- og høyskolelovens virkeområde. 

 

Forskrifta1 det blir vist til i føresegna, vart oppheva med verknad frå 1. august 2024. 

Føresegner om lengda på åremål er no tekne inn i den nye universitets- og høgskulelova 

§ 7-6, medan føresegner om tilsetjingsvilkår er tekne inn i kapittel 3 i den nye universitets- 

og høgskuleforskrifta. Desse endringane gjer det nødvendig å oppdatere § 6 femte ledd i 

forskrifta til statstilsettelova. 

 

Departementet gjer for ordens skuld merksam på at statstilsettelova ikkje gjeld for 

helseføretaka. Dette inneber at reguleringa av stipendiat- og postdoktorstillingane i 

universitets- og høgskulelova og i statstilsettelova ikkje gjeld for helseføretaka.  

 

Forslaget som blir sendt på høyring er utarbeidd i samråd med Kunnskapsdepartementet. 

1.2 Bruk av åremål i statleg sektor 

Hovudregelen i norsk arbeidsliv er at arbeidstakarar skal tilsetjast fast. Dette gjeld òg i 

statleg sektor. I statstilsettelova § 9 er det gitt føresegner om bruk av mellombels 

tilsetjing. Det er òg gitt føresegner om bruk av åremål i statstilsettelova § 10 og i § 6 i 

forskrifta til lova.  

 

Åremålsstillingar er stillingar der arbeidstakaren vert tilsett for eit avgrensa tidsrom, og 

når stillinga er organisert og omtala som ei åremålsstilling. Tilsette i åremålsstillingar må, 

 

 

 
1 Forskrift 31. januar 2006 nr. 102 om ansettelsesvilkår for stilling som postdoktor, stipendiat, vitenskapelig 
assistent og spesialistkandidat [oppheva]. 

https://lovdata.no/lov/2024-03-08-9

https://lovdata.no/forskrift/2024-06-28-1392
https://lovdata.no/forskrift/2024-06-28-1392
https://lovdata.no/forskrift/2006-01-31-102
https://lovdata.no/forskrift/2006-01-31-102


på same måte som andre mellombels tilsette, slutte utan oppseiing når den avtalte 

åremålsperioden tek slutt. Sjølv om åremålsstillingar formelt er mellombelse stillingar, skil 

dei seg frå andre mellombelse stillingar. Åremålsstillingane er i utgangspunktet knytt til 

fagområde som består over tid. Likevel meiner ein, av faglege eller andre årsaker, at det 

er særleg viktig at kompetansen til den som innehar stillinga vert fornya med jamne 

mellomrom. 

 

Åremål kan nyttast når det følgjer av lov eller stortingsvedtak, eller når rikets tryggleik 

krev det, sjå statstilsettelova § 10 første ledd. I universitets- og høgskulesektoren er det 

gjennom universitets- og høgskulelova gitt heimel for å tilsetje på åremål i bestemte 

stillingar. Universitets- og høgskulelova gjeld likevel berre for universitet og høgskular. I 

statleg sektor har åremål òg blitt nytta i utdannings- og rekrutteringsstillingar utanfor 

universitets- og høgskulesektoren. Mellom anna blir åremålsstillingar nytta for 

postdoktorar og stipendiatar ved fleire av statens forskingsinstitutt.  

2 Tilsetjingsvilkår i åremålsstillingar utanfor verkeområdet 
til  universitets- og høgskulelova 

2.1 Gjeldande rett  

Det følgjer av § 6 fjerde ledd i forskrifta til statstilsettelova at åremål kan nyttast for 

postdoktorstillingar, sjå statstilsettelova § 10 tredje ledd. Føresegna i forskrifta gjeld ved 

tilsetjing i postdoktorstillingar i staten, men utanfor universitets- og høgskulesektoren. 

Dette kjem av at postdoktorstillingar i universitets- og høgskulesektoren er regulert i 

universitets- og høgskulelova (som ei særlov). Føresegna inneber ei vidareføring av § 3 

nr. 3 bokstav F i forskrifta til tenestemannslova.  

 

Føresegna om tilsetjingsvilkår i § 6 femte ledd i forskrifta gjeld for åremålsstillingar som 

postdoktor, stipendiat, vitskapeleg assistent og spesialistkandidat utanfor verkeområdet til 

universitets- og høgskulelova. Universiteta, høgskulane og dei statlege forskingsinstitutta 

har derfor vore nøydde til å rette seg etter dei same føresegnene ved tilsetjing i slike 

stillingar. Føremålet med reguleringa er å sikre at dei statlege arbeidsgivarane tilset på 

same vilkår i desse stillingane. Bakgrunnen for føresegna er skildra i den kongelege 

resolusjonen til forskrifta2:  

Etter forslag fra Kunnskapsdepartementet, foreslår departementet at det fastslås at 

forskrift av 31. januar 2006 nr. 102, om ansettelsesvilkår for stillinger som postdoktor, 

stipendiat, vitenskapelig assistent og spesialistkandidat, skal gjelde tilsvarende for 

slike stillinger utenfor universitets- og høyskolelovens virkeområde, jf. forslag til 

forskrift § 5 femte ledd. Ved en slik henvisning vil nevnte forskrift få direkte anvendelse 

for ansatte i disse stillingene, som ikke er ansatt ved universitet eller høyskoler. 

 

Den no oppheva forskrifta om tilsetjingsvilkår for stillingar som postdoktor, stipendiat, 

vitskapeleg assistent og spesialistkandidat vart fastsett av Kunnskapsdepartementet med 

 

 

 
2 PRE-2017-06-21-838 punkt 6.4.3.  



heimel i den tidlegare universitets- og høgskulelova § 6-4 fjerde ledd. Forskrifta fastsette 

minimumskrav for tilsetjing i dei ulike stillingane, kva for kvalifikasjonar den tilsette skal 

tileigne seg i åremålsperioden og kor lenge perioden kan vare.  

2.2 Endringar i universitets- og høgskulelova med forskrifter 

2.2.1  Generelt  

Den nye universitets- og høgskulelova inneber mellom anna at lengda 

pååremålsperioden for stillingane postdoktorar, stipendiatar, spesialistkandidatar og 

vitskapelege assistentar er flytta frå forskrift til lova, sjå universitets- og høgskulelova § 7-

6 tredje og fjerde ledd. For postdoktorar er åremålsperioden endra frå to til fire år til tre til 

fire år, sjå universitets- og høgskulelova § 7-6 tredje ledd. I den nye universitets- og 

høgskuleforskrifta er det gitt meir detaljerte føresegner om tilsetjingsvilkår for stillingane, 

sjå kapittel 3 i forskrifta.  

 

Kva som er bakgrunnen for endringane i universitets- og høgskulelova med forskrifter kan 

lesast her:  

• Forarbeida til den nye universitets- og høgskulelova.  

• Høyringsnotatet til den nye universitets- og høgskuleforskrifta. 

• Høyringsnotatet om kapittel 3 i forskrifta kapittel 3, sendt på høyring frå 

Direktoratet for høgare utdanning og kompetanse. 

 

Kunnskapsdepartementet la fram 21. mars 2025 eit høyringsnotat med forslag til 

endringar i universitets- og høgskuleforskrifta §§ 3-18 til 3-19 om språkkrav. 

Departementet foreslo å fjerne kravet om å gjennomføre språkopplæring i norsk for 

postdoktorar og stipendiatar som ikkje kan dokumentere ferdigheiter i norsk, svensk eller 

dansk på nivå A2.  

2.2.2 Særlig om postdoktorstillinga 

På side 8 i NIFU-rapport 2020:31 Kartlegging av postdoktorstillingen, går det fram at talet 

på postdoktorar har auka kraftig dei siste 20 åra; frå 313 postdoktorar i 1999 til 2 162 

postdoktorar i 2019. Den internasjonale rekrutteringa til denne stillingskategorien har òg 

auka. Rapporten syner til at fleirtalet av postdoktorane er tilknytte eit universitet (71 

prosent i 2019), medan dei resterande er fordelte på helseføretak (13 prosent), 

instituttsektoren (12 prosent) og høgskular (4 prosent). 

 

Departementet er kjent med at dei statlege forskingsinstitutta i dag tilset postdoktorar på 

åremål med heimel i § 6 i forskrifta til statstilsettelova. NIFU-rapporten peikar på at 

postdoktorstillinga mellom anna nyttast i instituttsektoren. 

 

Føremålet med postdoktorstillinga kom mellom anna til uttrykk i § 1-2 i den no oppheva 

forskrifta om tilsetjingsvilkår: 

(1) Ansettelse i stilling som postdoktor har som hovedmål å kvalifisere for arbeid i 

vitenskapelige toppstillinger. Det kreves oppnådd doktorgrad for ansettelse. 

 

https://www.regjeringen.no/no/dokumenter/prop.-126-l-20222023/id2984933/
https://www.regjeringen.no/no/dokumenter/horing-forskrifter-til-universitets-og-hoyskoleloven/id3030029/
https://hkdir.no/hoyere-utdanning-og-forskning/horing-forslag-til-forskrift-om-undervisnings-og-forskningsstillinger-og-rekrutteringsstillinger
https://www.regjeringen.no/no/dokumenter/horing-forslag-til-endring-i-forskrift-til-universitets-og-hoyskoleloven-fjerning-av-krav-om-gjennomforing-av-sprakopplaring/id3092859/
https://nifu.brage.unit.no/nifu-xmlui/bitstream/handle/11250/2724011/NIFUrapport2020-31.pdf?sequence=6
https://nifu.brage.unit.no/nifu-xmlui/bitstream/handle/11250/2724011/NIFUrapport2020-31.pdf?sequence=6


Bruken av postdoktorstillinga er vurdert i lovforarbeida til den nye universitets- og 

høgskulelova. Mellom anna har ein peikt på at intensjonen med postdoktorstillinga er å 

sikre den tilsette høve til å kvalifisere seg til ei fast undervisnings- og forskarstilling, sjå 

NOU 2020: 3 Ny lov om universiteter og høyskoler og Prop. 126 L (2022-2023) Lov om 

universiteter og høyskoler (universitets- og høyskoleloven).  

 

I NIFU-rapport 2020:31 Kartlegging av postdoktorstillingen på side 8 går det fram at det 

er få postdoktorar som får vitskapelege toppstillingar etter postdoktorperioden. Rapporten 

peikar på fleire årsaker til dette, mellom anna at institusjonane føretrekker 

postdoktorstillingar framfor mellombelse forskarstillingar og ulik tilrettelegging for 

undervisningskompetanse. Til sistnemnte utdjupar rapporten på side 9 at: 

Undervisningskompetanse er viktig for å oppnå professorkompetanse. Postdoktorenes 

muligheter til å bygge slik kompetanse varierer mellom sektorer, og med hvordan 

stillingen er finansiert og lengden på åremålsperioden. Undervisning inngår som regel i 

internfinansierte stillinger i UoH-sektoren, og noen UoH-miljøer prioriterer også å legge 

til et år med internfinansiert undervisning/-pliktarbeid på eksternfinansierte 

postdoktorstillinger. I helseforetakene og i instituttsektoren synes det å være mer 

sporadisk at postdoktorer bidrar til veiledning og undervisning. 

 

Føremålet med postdoktorstillinga er òg vurdert i ein rapport frå Proba samfunnsanalyse 

frå 2023. I rapporten er det mellom anna vurdert om postdoktorstillingane blir brukt i tråd 

med intensjonane, sjå punkt 3.3.1 i rapporten. Rapporten peikar på at det er nødvendig 

med avklaringar kring kva som er rett bruk av postdoktorstillinga, sjå side 57 i rapporten. 

Lovproposisjonen til den nye universitets- og høgskulelova syner til rapporten, og 

understrekar at postdoktorstillinga er meint å vere ei kvalifiseringsstilling, sjå Prop. 126 L 

(2022-2023) punkt 11.7.4.4.  

 

For postdoktorstillinga følgjer det no av den nye universitets- og høgskuleforskrifta § 3-18 

første og andre ledd at: 

For å bli ansatt som postdoktor kreves doktorgrad. 

En postdoktorstilling har som formål at den ansatte skal opparbeide seg en 

forskerprofil og kompetanse som gjør vedkommende kvalifisert for å søke stilling som 

førsteamanuensis. Stillingen kan i tillegg gi annen kompetanse med relevans for 

postdoktorens videre karriere. 

 

I den nye forskrifta er altså føremålet med postdoktorstillinga endra frå å skulle 

«kvalifisere for arbeid i vitenskapelige toppstillinger» til å «opparbeide seg en forskerprofil 

og kompetanse som gjør vedkommende kvalifisert for å søke stilling som 

førsteamanuensis». Bakgrunnen for endringa er omtala i høyringsdokumentet til forslaget 

til forskrift om undervisnings- og forskingsstillingar og rekrutteringsstillingar på sidene 47-

48: 

I forslaget endres formålet med stillingskategorien, fra å skulle kvalifisere til en 

«vitenskapelig toppstilling», til «førsteamanuensis». Forslaget tar utgangspunkt i 

Strategi for forskerrekruttering og karriereveiledning, som igjen bygger på flere 

https://www.regjeringen.no/contentassets/65a475004027495a8009b359e253b19e/no/pdfs/nou202020200003000dddpdfs.pdf
https://www.regjeringen.no/contentassets/2458f88db09b474fb02e3ea3b1768b3b/no/pdfs/prp202220230126000dddpdfs.pdf
https://www.regjeringen.no/contentassets/2458f88db09b474fb02e3ea3b1768b3b/no/pdfs/prp202220230126000dddpdfs.pdf
https://nifu.brage.unit.no/nifu-xmlui/bitstream/handle/11250/2724011/NIFUrapport2020-31.pdf?sequence=6
https://www.regjeringen.no/contentassets/9d2406cf6f8c41008ac3bc5cf989dc98/analyse-av-ekstern-finansiering-og-og-midlertidighet-i-uh-sektoren.pdf
https://www.regjeringen.no/no/dokumenter/prop.-126-l-20222023/id2984933/?ch=11#kap11-7-4-4
https://www.regjeringen.no/no/dokumenter/prop.-126-l-20222023/id2984933/?ch=11#kap11-7-4-4
https://hkdir.no/dokumenter/forslag-til-forskrift-om-undervisnings-og-forskningsstillinger-og-rekrutteringsstillinger


utredningsrapporter om postdoktorstillingen.3 Rapportene viser at stillingskategorien 

benyttes svært forskjellig, og få postdoktorer opparbeider seg kompetanse for en 

vitenskapelig toppstilling, noe som etter eksisterende forskrift er hovedformålet med 

stillingskategorien. En kartlegging gjort i 2020 av NIFU viser at bare fem prosent av 

postdoktorene var blitt professorer fire år etter endt postdoktorperiode.4 Å skulle 

kvalifisere til førsteamanuensis er i større grad i tråd med realitetene.  

Det foreslås en ny regel som sikrer at alle postdoktorer opparbeider seg den 

utdanningsfaglige kompetansen som kreves for å være kvalifisert for en stilling som 

førsteamanuensis, dersom postdoktoren ikke allerede har slik kompetanse ved 

ansettelse. Dette er nødvendig for å sikre at stillingen blir kvalifiserende. Det kan 

imidlertid tenkes at postdoktoren allerede kan dokumentere relevant utdanningsfaglig 

kompetanse, for eksempel opparbeidet gjennom et fjerde karrierefremmende år som 

stipendiat. I disse tilfellene har ikke institusjonene en slik plikt.  

Forslaget viderefører ikke bestemmelsen om at stilling som postdoktor er begrenset til 

institusjoner som har rett til å tildele doktorgrad. De fleste av institusjonene som er 

underlagt universitets- og høyskoleloven har i dag rett til å tildele doktorgrad.  

Minimum åremålsperiode for en postdoktor er i forslaget til ny universitets- og 

høyskolelov § 7-6 bokstav e økt fra to til tre år. Det er derfor tatt høyde for tid til annet 

karrierefremmende arbeid, som både opparbeiding av språkkompetanse og eventuelt 

også utdanningsfaglig kompetanse vil være. 

2.3 Vurderingar frå departementet  

2.3.1 Generelt 

Departementet syner til at § 6 femte ledd i forskrifta til statstilsettelova må oppdaterast på 

bakgrunn av endringane i universitets- og høgskulelova med forskrifter.  

 

Endringane inneber mellom anna at reguleringa av lengda på åremålsperioden er flytta 

frå forskrift til lov. Føresegnene om lengda på åremålsperioden er no fastsett i 

universitets- og høgskulelova § 7-6 tredje og fjerde ledd. For postdoktorar er 

åremålsperioden endra frå to til fire år til tre til fire år, sjå universitets- og høgskulelova § 

7-6 tredje ledd. Departementet syner til grunngivinga for dette og behovet for endringane 

som er nærare omtala i Prop. 126 L (2022-2023) punkt 11.7.4. Departementet meiner ei 

tilsvarande endring bør gjelde ved tilsetjing i dei aktuelle stillingane i statleg sektor utanfor 

verkeområdet til universitets- og høgskulelova. 

 

I kapittel 3 i den nye universitets- og høgskuleforskrifta er det i tillegg gitt meir detaljerte 

reglar om tilsetjingsvilkår for stillingane. Reguleringa er i all hovudsak ei vidareføring av 

rettstilhøvet slik den var før. Departementet meiner derfor tilvisingane bør vidareførast i 

 

 

 
3 Sjå NIFU-rapport 2020:31 Kartlegging av postdoktorstillingen og Veien fra postdoktor til akademia. En 
statistisk analyse av postdoktorenes karriere ved utdannings- og forskningsinstitusjonene - Unit. 
4 Sjå NIFU-rapport 2020:31 Kartlegging av postdoktorstillingen  

https://www.regjeringen.no/no/dokumenter/prop.-126-l-20222023/id2984933/?ch=11#kap11-7-4
https://nifu.brage.unit.no/nifu-xmlui/bitstream/handle/11250/2724011/NIFUrapport2020-31.pdf?sequence=6
https://nifu.brage.unit.no/nifu-xmlui/bitstream/handle/11250/2357313/NIFUarbeidsnotat2015-15-rev.pdf?sequence=4&isAllowed=y
https://nifu.brage.unit.no/nifu-xmlui/bitstream/handle/11250/2357313/NIFUarbeidsnotat2015-15-rev.pdf?sequence=4&isAllowed=y
https://nifu.brage.unit.no/nifu-xmlui/bitstream/handle/11250/2724011/NIFUrapport2020-31.pdf?sequence=6


forskrifta til statstilsettelova, for å sikre like tilsetjingsvilkår i dei aktuelle stillingane på 

tvers av verksemder og institusjonar i staten.  

 

Departementet ber om høyringsinstansane sitt syn på at føresegnene om lengda på 

åremåla i universitets- og høgskulelova § 7-6 og om tilsetjingsvilkåra i kapittel 3 i 

universitets- og høgskuleforskrifta for stillingar som postdoktor, stipendiat, 

spesialistkandidat og vitskapeleg assistent, gjeld tilsvarande når slike stillingar nyttast 

utanfor verkeområdet til universitets- og høgskulelova. 

2.3.2 Særleg om bruk av stillingstitlane utanfor UH-sektoren 

Departementet meiner at reglane om bruk av stillingstitlane utanfor UH-sektoren må 

balansere fleire omsyn. På den eine sida bør vilkåra og krava for åremålstilsetjingar i dei 

aktuelle stillingane vere dei same i statleg sektor, uavhengig av om tilsetjinga skjer ved 

eit universitet, ein høgskule eller ved eit forskingsinstitutt. At det skal vere like vilkår ved 

slike tilsetjingar i staten har òg vore gjeldande rett. På den andre sida vil det være 

ulikskapar mellom UH-sektoren og til dømes dei statlege forskingsinstitutta, som gjer at 

regelverket i praksis får ulik verknad. Departementet si oppfatning er at det ved dei 

statlege forskingsinstitutta i liten grad er tilrettelagt for at postdoktorane skal byggje 

undervisningskompetanse. Presiseringa av krava til postdoktorstillinga som er gjort i den 

nye universitets- og høgskuleforskrifta vil dermed kunne innebere at dei statlege 

forskingsinstitutta ikkje kan lyse ut stillingar som postdoktor i same utstrekning som i dag. 

Dette kan gjere det vanskelegare for institutta å rekruttere den kompetansen det er behov 

for til instituttsektoren, dersom stillingane må lysast ut med andre forskarkodar. I praksis 

vil det òg kunne vere vanskeleg å tilsetje mellombels innanfor forskarkodar, fordi dei 

eksternfinansierte oppdraga ofte strekkjer seg over meir enn tre år. 

 

Når det gjeld postdoktorstillingar, legg departementet til grunn at endringa i føremålet, frå 

å skulle «kvalifisere for arbeid i vitenskapelige toppstillinger» til å «opparbeide seg en 

forskerprofil og kompetanse som gjør vedkommende kvalifisert for å søke stilling som 

førsteamanuensis», er meint som ei tydeleggjering av intensjonen med 

postdoktorstillinga. Departementet er usikker på i kor stor utstrekning postdoktorstillinga i 

praksis nyttast i tilfelle der føremålet ikkje har vore en kvalifiseringsstilling, og om bruken i 

desse tilfella har vore i samsvar med intensjonen bak postdoktoromgrepet. Dette temaet 

er belyst meir inngåande i rapporten fra Proba samfunnsanalyse, sjå punkt 3.3.1. 

 

Departementet syner til at bruken av og føremålet med postdoktorstillinga har vore 

særskilt vurdert i arbeidet med den nye universitets- og høgskulelova, sjå punkt 2.2.2 

ovanfor. Bakgrunnen for endringane er eit ønske om å gå bort frå bruken av 

postdoktorstillingar som reine forskarstillingar på åremål, fordi stillinga først og fremst er 

meint å kvalifisere til ein karriere i universitets- og høgskulesektoren. Dersom det blir 

opna for unntak frå dette for dei statlege verksemda utanfor UH-sektoren, vil det kunne 

undergrave dette føremålet. Departementet meiner det vil vere uheldig dersom stillingane 

har ulike minimumskrav i ulike delar av statleg sektor, til dømes i form av to «kategoriar» 

postdoktorar. Dersom det blir gjort unntak for den utdanningsfaglege kompetansen for 

postdoktorar i instituttsektoren, vil det kunne skapa uklarleik for både dei som er tilsett i 

https://www.regjeringen.no/contentassets/9d2406cf6f8c41008ac3bc5cf989dc98/analyse-av-ekstern-finansiering-og-og-midlertidighet-i-uh-sektoren.pdf


stillingane, og for dei som skal vurdere deira kvalifikasjonar ved tilsetjing på eit seinare 

tidspunkt. 

2.3.3 Høve til tilsetjing på anna grunnlag – mellombels og fast 

I tillegg til å tilsetje på åremål, kan statlege verksemder tilsetje mellombels, sjå 

statstilsettelova § 9. Ein kan inngå avtale om mellombels tilsetjing når arbeidet er av 

mellombels karakter, sjå statstilsettelova § 9 første ledd bokstav a. Avtale om mellombels 

tilsetjing kan òg gjerast for vikariat (bokstav b), for praksisarbeid (bokstav c), for 

utdanningsstillingar (bokstav d) eller for ein periode på inntil seks månader når det har 

oppstått eit uventa behov (bokstav e).  

 

Mellombelse tilsette etter bokstav a, b eller e, og som har vore samanhengande tilsett i 

verksemda i meir enn tre år, skal reknast som fast tilsett, sjå statstilsettelova § 9 tredje 

ledd. Det inneber at den tilsette får stillingsvern som ein fast tilsett, og eventuelt må seiast 

opp etter statstilsettelova § 19 dersom det ikkje er grunnlag for å vidareføre 

arbeidsforholdet. 

 

Både universiteta, høgskulane og institutta kan tilsetje forskarar i faste stillingar, sjølv om 

oppgåvene er prosjektorganisert- og finansiert. Dersom eksternfinansieringa opphøyrer, 

vil det vere høve til å seie opp stillinga etter statstilsettelova § 19 første ledd. Dette er 

mellom anna presisert i forarbeida til statstilsettelova, sjå Prop. 94 L (2016-2017) punkt 

15.4.1. 

 

3 Økonomiske og administrative konsekvensar 

Forslaget til endring i § 6 femte ledd i forskrifta til statstilsettelova inneber at alle dei 

statlege verksemdene må forholde seg til de same reglane om tilsetjingsvilkår, som er ei 

vidareføring av gjeldande rett. Departementet går ut frå at forslaget kan få konsekvensar 

for statlege forskingsmiljø som nyttar postdoktortittelen. Dersom dei statlege 

forskingsinstitutta opplever at krava som blir stilte til postdoktorstillinga er krevjande å 

oppfylle, kan dette ha betydning for høvet institutta har til å tilsetje i vitskapelege 

åremålsstillingar. Dette kan få betydning for høvet institutta har til å tiltrekkje seg 

forskarar, både nasjonalt og internasjonalt. Dersom UH-sektoren har andre høve til å 

tilsetje på åremål, kan dette òg ha betydning for konkurransen mellom sektorane om 

kandidatane.  

 

Avgrensingane i bruken av åremål ved institutta kan føre til eit auka behov for å tilsetje 

fast eller mellombels innanfor forskarkodar. Dersom institutta i større grad må nytte faste 

tilsetjingar ved eksternt finansierte prosjekt, kan det føre til at institutta i større grad må 

avslutte arbeidsforhold i dei tilfella den eksterne finansieringa fell bort.   

 

Dei økonomiske og administrative konsekvensane av regelverksendringane i UH-

sektoren er omtala i høyringa om den nye universitets- og høyskolelova og forskrifta til 

lova.  

 

 

https://www.regjeringen.no/no/dokumenter/prop.-94-l-20162017/id2547960/?ch=15#kap15-4-1-1
https://www.regjeringen.no/no/dokumenter/prop.-94-l-20162017/id2547960/?ch=15#kap15-4-1-1


4 Forslaget til forskriftsendring 

Departementet foreslår følgjande endring i forskrifta til lov om statens ansatte: 

§ 6. Åremålsstillinger og utdanningsstillinger 

(1) Virksomhetens øverste leder kan ansettes på åremål. Åremål kan ikke benyttes for 

statsansatt som er øverste leder for en virksomhet, dersom virksomheten i hovedsak har 

kontrollerende funksjoner overfor arbeids- eller næringsliv, eller hvor det for øvrig er 

særlig viktig at lederen har en uavhengig stilling. 

 

(2) Åremålsperiodene for statsansatt som er øverste leder i en virksomhet, og for 

embetsmann, skal være seks år. Det kan fastsettes en kortere periode i særlige tilfeller. 

Ansettelse på åremål kan bare gjentas én gang for hver statsansatt i samme stilling og 

for hver embetsmann i samme embete. 

 

(3) Som utdanningsstilling etter statsansatteloven § 9 første ledd bokstav d), regnes: 

a. Spesialistkandidat 

b. Stipendiat 

c. vitenskapelig assistent 

d. dommerfullmektig 

e. rettsfullmektig. 

 

Nærmere regler om varighet, arbeidets omfang og innhold i stillingene, og om adgangen 

til å forlenge ansettelsesforholdet, kan gis av: 

- Justis- og beredskapsdepartementet for stilling som dommerfullmektig, jf. 

domstolloven § 55g 

- Arbeids- og sosialdepartementet for stilling som rettsfullmektig, jf. trygderettsloven 

§ 3 fjerde ledd. 

 

(4) Ansettelse på åremål kan benyttes for postdoktorstillinger, jf. statsansatteloven § 10 

tredje ledd. 

 

(5) Reglene om åremålenes lengde i universitets- og høyskoleloven § 7-6 og om 

ansettelsesvilkår i universitets- og høyskoleforskriften kapittel 3 for stillinger som 

postdoktorer, stipendiater, spesialistkandidater og vitenskapelig assistenter, gjelder 

tilsvarende når slike stillinger brukes utenfor universitets- og høyskolelovens 

virkeområde. 

 

(6) Ansettelse på åremål kan benyttes ved tjeneste på Svalbard, jf. statsansatteloven § 

10 fjerde ledd. Det enkelte fagdepartement kan gi nærmere regler om varighet og 

adgangen til å fornye ansettelsesforholdet, og om arbeidets omfang og innhold ved 

ansettelse på åremål på Svalbard. 

 

(7) Det regnes ikke som ansettelse på åremål når en statsansatt, for et avgrenset 

tidsrom, overtar en annen stilling forbeholdt virksomhetens ansatte og vedkommende gis 

permisjon fra sin faste offentlige stilling med rett til å overta den igjen. 


